
Efni: Innheimtuþjónusta borgarinnar fyrir árin 2018-2022 

 

Vísað er til fyrirspurnar, dagsett 22. ágúst sl., frá áheyrnarfulltrúa Sósíalistaflokksins um 

innheimtuþjónustu borgarinnar fyrir tímabilið 2018-2022.  

Fyrirspurnin er eftirfarandi: 

 

„Momentum greiðsluþjónusta ehf. og Gjaldheimtan ehf. voru lægstbjóðendur í útboði 

Reykjavíkurborgar um innheimtuþjónustu fyrir tímabilið eða 2018 – 2022. Hvað greiðir 

Reykjavíkurborg fyrir þennan samning við Momentum greiðsluþjónustuna ehf. og 

Gjaldheimtuna ehf. Hver hefur hagnaður þessara tveggja innheimtufyrirtækja verið árið 2018 

og 2019 vegna skuldar borgarbúa? Þ.e.a.s. hversu mikið fjármagn hafa fyrirtækin fengið inn á 

sitt borð fyrir að sinna innheimtu fyrir Reykjavíkurborg?“ 

 

Þann 21. september 2017 samþykkti Borgarráð að fara í útboð vegna milli- og löginnheimtu til næstu 

fimm ára, frá 1. janúar 2018 til 31. desember 2022. 

Þann 31. október sl. voru opnuð tilboð í útboði nr. 14017, Fjármálaþjónusta vegna milli- og 

löginnheimtu. Útboðið var í tveimur hlutum, annars vegar vegna milliinnheimta og vegna löginnheimtu 

hins vegar. Bjóða þurfti í báða hluta í einu en tveir lögaðilar gátu tekið sig saman og boðið saman í báða 

hluta.  Alls bárust tvö tilboð, frá Inkasso ehf. og frá Lög og innheimtu ehf. sem buðu heildarverð án 

virðisaukaskatts að fjárhæð kr. 102.333.784 og tilboð Gjaldheimtunnar ehf. og Momentum greiðslu- 

og innheimtuþjónusta ehf. sem buðu heildarverð án virðisaukaskatts að fjárhæð kr. 42.923.740. Báðir 

útboðsgjafar uppfylltu öll hæfis- og fjárhagsskilyrði. 

Ákveðið var að ganga til samninga við Gjaldheimtuna ehf. og Momentum greiðslu- og 

innheimtuþjónustu ehf. um að sinna fjármálaþjónustu vegna milli- og löginnheimtu fyrir 

Reykjavíkurborg vegna krafna sem stofnaðar væru frá tímabilinu 1. janúar 2018 til og með 31. 

desember 2022. Reykjavíkurborg er þó, þrátt fyrir ákvæði um gildistíma, heimilt að segja upp síðasta 

ári samningsins með sex mánaða fyrirvara og gildir hann þá um kröfur stofnaðar til og með 31.12.2021. 

Þá er heimilt er, að fengnu samþykki mótaðila, að framlengja samninginn tvisvar sinnum í allt að tvö ár 

í senn.  

Kostnaður skuldara Reykjavíkurborgar vegna milli- og löginnheimtu á árinu 2017 var áætlaður kr. 

65.202.104 miðað við áætlaðan fjölda krafna. Áætlaður kostnaður skuldara Reykjavíkurborgar vegna 

milli- og löginnheimtu lækkaði því um kr. 22.278.364, eða um 34% á árinu 2018 m.v. sama áætlaðan 

fjölda krafna. 

Verð og verðlagsgrundvöllur skv. samningi 

Allur kostnaður vegna þjónustunnar, hverju nafni sem hann nefnist, er innifalinn í einingaverði 

verktaka. 

Verktaka er óheimilt að leggja önnur gjöld á greiðendur krafna Reykjavíkurborgar en fram koma í gr. 

2.4.1 í útboðsgögnum, auk útlagðs kostnaðar. Þá skal höfuðstóll og vextir/álag greiðast að fullu til 

Reykjavíkurborgar. Greiddur útlagður kostnaður borgarinnar til Momentum og Gjaldheimtunnar vegna 

krafna sem innheimtast ekki hefur verið um 2 mkr. á ári. 

 

  

  

 

Engar verðbreytingar verða á samningstímanum vegna hluta 1 nema gerðar verði breytingar á 

hámarksfjárhæð innheimtukostnaðar, sbr. 6. gr. reglugerðar nr. 37/2009 um hámarksfjárhæð 

innheimtukostnaðar o.fl., með síðari breytingum (sjá viðauka). Verði hámarksfjárhæð 

innheimtukostnaðar hækkuð er verktaka heimilt að hækka verð vegna þjónustunnar þó þannig að 

afsláttarprósenta af hámarksfjárhæð skal aldrei vera lægri en afsláttarprósenta sem kemur fram í 

tilboðsskrá. Verði hámarksfjárhæð innheimtukostnaðar lækkaður skal verktaki lækka verð í samræmi 

við þá breytingu. 

Engar verðbreytingar verða á einingaverði í hluta 2 nema verðbreytingar hafi orðið á einingaverði í 

hluta 1. Verðhækkanir í hluta 2 geta að hámarki orðið hlutfallslega jafnmiklar og verðhækkun í sama 

verðbili í hluta 1. Verði lækkun á verði í hluta 1 skal verktaki lækka verð í hluta 2 í sama hlutfalli, sjá 

nánar hér að neðan í gr. 1.2.2 verð og verðbreytingar í útboðsgögnum.  

  

Verðskrá Momentum og Gjaldheimtunnar á milli- og löginnheimtu 

Hér að neðan má sjá verðskrá fyrir innheimtu Reykjavíkurborgar hjá Momentum og Gjaldheimtunni. 

Verðskrá innheimtu hefur ekki tekið breytingum síðan samningurinn tók gildi þann 1. janúar 2018 og 

er mun lægri en reglugerðin leyfir (sjá viðauka). 

Ef frekari spurningar vakna er sjálfsagt að svara þeim. 

 

 

 

Halldóra Káradóttir 

sviðsstjóri 

Viðauki: 

